
                              

Deskrizzjoni tal-Kariga 
  

1. Identifikazzjoni tal-Post 
  

Grad: Practice Nurse 

  

Titlu: Practice Nurse - Newroloġija 

  

Skala: 7 

  

Jirrispondi lil: Chief Nursing Manager jew lid-delegat tiegħu1 

  

 

2. Sommarju tal-Kariga 
 

Min jokkupa din il-kariga se jipprovdi kura infermeristika speċjalizzata, edukazzjoni, u 

kordinazzjoni tal-kura għall-pazjenti li jgħixu b’kundizzjonijiet newroloġiċi bħalma huma, 

imma mhux biss, l-epilessija kemm fit-tfal u kemm fl-adulti, is-Sklerożi Multipla, mard 

newrodeġenerattiv bħall-Huntington u il-marda tal-Parkinson’s, u dawk li jkunu għaddejjin 

minn Stimulazzjoni fil-Fond tal-Moħħ (Deep Brain Stimulation – DBS) kemm fl-isptar kif 

ukoll fil-komunità, f’kollaborazzjoni mat-tim interdixxiplinari. Hu jkun responsabbli għal: 

(a) l-iżviluppi fil-provvediment tal-kura infermeristika fil-kuntesti rispettivi ta’ kura bbażata 

fuq l-evidenza għal kundizzjonijiet newroloġiċi; (b) edukazzjoni, taħriġ u mentorship tal-

istaff; (c) edukazzjoni lill-pazjenti u min jieħu ħsiebhom u (d) inizjattivi ta’ riċerka fil-

kuntesti rispettivi flimkien ma’ professjonisti oħra tas-saħħa u entitajiet rilevanti. Hu se jkollu 

rwol ewlieni biex jiżgura li pazjenti b’kundizzjonijiet newroloġiċi jirċievu l-aqwa kura 

ħolistika possibbli kemm fl-isptar kif ukoll fil-komunità, u li jkollhom eżiti aħjar. Min 

jokkupa l-kariga jrid jinvolvi ruħu, u jieħu sehem u jikkordina ma’ entitajiet varji bħal NGOs, 

għaqdiet governattivi, min jipprovdi l-edukazzjoni u entitajiet nazzjonali u internazzjonali 

sabiex jippromwovi l-benesseri u l-kwalità tal-ħajja ta’ persuni b’kundizzjonijiet 

newroloġiċi.  

 

  
3. Xogħol Ewlieni, Doveri u Responsabbiltajiet 

Il-Practice nurse għandu: 

 

3.1 Ikun membru attiv tat-tim interdixxiplinarju professjonali u jaħdem flimkien mal-

membri kollha tat-tim tas-saħħa fil-kuntesti rispettivi biex jiġi żgurat servizz sħiħ u 

komprensiv. 

 

3.2 Imexxi l-abbozzar u l-implimentazzjoni ta’ linji gwida kliniċi u proċeduri operattivi 

standard relatati mal-provvediment tal-kura f’kuntesti rispettivi bħalma huma: Fil-marda 

tal-Parkinson’s, l-importanza li jingħataw il-mediċini anke meta l-pazjent ikun Nil by 

Mouth, li jingħataw il-mediċini fil-ħin, u l-karatteristiċi prinċipali tal-marda. Fl-epilessija, 

 
1 Kull referenza għall-ġeneru maskil tirreferi għal kwalunkwe ġeneru ieħor ukoll. 



l-iżvilupp ta’ protokolli għall-kura interdixxiplinari ta’ persuni b’epilessija, l-

amministrazzjoni tal-mediċini u l-ewwel għajnuna bħalma hi l-mediċina ta’ salvataġġ. 

 

3.3 Jikkordina ma’ professjonisti, entitajiet, organizzazzjonijiet u awtoritajiet skont il-

bżonnijiet individwali tal-pazjenti u dawk li jieħdu ħsiebhom għall-provvediment ta’ kura 

komprensiva, flimkien ma’ provvista ta’ sorsi ta’ informazzjoni affidabbli u riżorsi oħra 

bħas-servizzi fil-komunità u organizzazzjonijiet mhux governattivi. 

 

3.4 Jaġixxi bħala kordinatur kliniku għal sfidi u kwistjonijet kliniċi, edukattivi jew 

professjonali relatati mal-organizzazzjoni u l-għoti tal- kura infermeristika fit-

taqsimiet/swali rispettivi kif ukoll mal-membri oħra tat-tim interdixxiplinarju fl-ambjenti 

tal-isptar u tal-komunità. 

 

3.5 Jagħmel assessment ħolistiku tal-bżonnijiet u jfassal pjan ta’ kura personalizzata li 

jindirizza l-bżonnijiet tan-nies b’kundizzjonijiet newroloġiċi, f’kull stadju tal-proċess tal-

marda u f’kull aspett ta’ ħajjithom, f’kollaborazzjoni man-newroloġi, u t-tim 

interdixxiplinarju. 

 

3.6 Jikkordina l-mogħdijiet tal-kura tal-pazjent u jiżgura li l-investigazzjonijiet, 

trattamenti u riferimenti meħtieġa lill-professjonisti l-oħra u s-servizzi ta’ appoġġ fil-

komunità jiġu organizzati fil-ħin. 

 

3.7 Jassisti fl-evalwazzjoni preoperattiva, jipprovdi sapport u edukazzjoni qabel u wara l-

proċedura, u jgħin fil-programmar u s-soluzzjoni ta’ problemi tal-apparat u l-batteriji 

għall-pazjenti li jgħaddu minn Stimulazzjoni fil-Fond tal-Moħħ (DBS) u interventi 

kirurġiċi oħra matul il-perkors tal-kundizzjoni tagħhom. 

 

3.8 Jevalwa l-bżonnijiet ta’ taħriġ tal-organizzazzjoni tas-saħħa u jiżviluppa sessjonijiet 

ta’ informazzjoni, konferenzi, materjal u programmi ta’ induction ffokati fuq l-għarfien u 

ħiliet relatati mal-kura ta’ pazjenti b’kundizzjonijiet newroloġiċi. 

 

3.9 Jagħti sapport lill-istaff tad-Dipartiment tal-Emerġenza biex kemm jista’ jkun jiġi 

evitat id-dħul ta’ pazjenti fl-isptar. 

 

3.10 Jipprovdi sapport għall-ħruġ mill-isptar lejn id-dar jew faċilitajiet oħra tas-saħħa billi 

jikkordina mal-istaff tal-isptar, professjonisti tas-saħħa fil-komunità u entitajiet oħra biex 

jiġi żgurat l-aħjar kura u użu effiċjenti tar-riżorsi. 

 

3.11 Jagħti sapport u jsaħħaħ l-awtonomija ta’ individwi b’kundizzjonijiet newroloġiċi 

biex ikunu jistgħu jibqgħu jgħixu fi djarhom kemm jista’ jkun. 

 

3.12 Jiżgura li l-arranġamenti għall-provvista ta’ tagħmir speċjali u bidliet fid-dar jiġu 

inizjati immedjatament jekk ikun meħtieġ biex tiġi żgurata kura mill-aħjar u appoġġ 

kontinwu fil-komunità. 

 

3.13 Jipprovdi programmi edukattivi personalizzati u/jew f’grupp, informazzjoni u riżorsi 

lill-pazjenti u dawk li jieħdu ħsiebhom fuq suġġetti differenti: l-aspetti kliniċi tal-

kundizzjoni, benefiċċji, riskji, ġestjoni u konformità mal-mediċini, ġestjoni ta’ min 

jirkadi, prevenzjoni u ġestjoni ta’ sintomi u kumplikazzjonijiet, djarji biex jiġu segwiti s-

sintomi, bidliet fl-istil tal-ħajja, moviment u bilanċ, bidliet psikoloġiċi u konjittivi, 



rekwiżiti dietetiċi, sewqan, impjieg, pariri għal dawk fi żmien li jistgħu jkollhom tfal, u 

kwistjonijiet relatati ma’ komorbiditajiet fl-anzjani u interazzjonijiet bejn mediċini. 

 

3.14 Jagħti parir bit-telefon u jagħmel żjarat fid-dar fejn ikun meħtieġ biex tiġi żgurata 

kontinwità fil-kura, assessment kontinwu u ġestjoni tal-kundizzjoni, prevenzjoni ta’ 

kumplikazzjonijiet u tnaqqis ta’ dħul mhux neċessarju għall-kura akuta. 

 

3.15 Jipprovdi sapport u parir lill-pazjent u lil min jieħu ħsiebu biex ikampa aħjar u 

jitnaqqas l-impatt psikoloġiku tal-kundizzjoni fuq ħajjithom. 

 

3.16 Jipprovdi parir individwali kemm b’mod formali kif ukoll informali f’ambjent ta’ 

outpatient, inpatient u fil-komunità biex tiġi żgurata l-kontinwità tal-kura u ġestjoni mill-

aħjar tal-kundizzjoni newroloġika. 

 

3.17 Jaqbeż għall-pazjent, ikun ta’ riżorsa u punt ta’ kuntatt aċċessibbli għall-klijenti, 

dawk li jieħdu ħsiebu, infermiera, staff mediku u professjonisti oħra tas-saħħa f’diversi 

setturi tas-saħħa. 

 

3.18 Iżomm u jiżgura dokumentazzjoni preċiża u dettaljata ta’ kull kura provduta. 

 

3.19 Jipprovdi pariri esperti u jikkordina ma’ sptarijiet differenti inkluż l-Isptar Ġenerali 

ta’ Għawdex skont l-eżiġenzi tas-servizz. 

 

3.20 F’kollaborazzjoni mat-tim interdixxiplinarju u dawk li jieħdu ħsiebu, jipprepara lill-

pazjent b’kundizzjonijiet newroloġiċi bħalma huma l-Parkinson’s u Sklerożi Multipla 

għall-aħħar stadji tal-ħajja. 

 

3.21 Jistinka biex itejjeb kontinwament l-għarfien tiegħu dwar l-aħħar żviluppi permezz 

ta’ parteċipazzjoni f’attivitajiet edukattivi kontinwi, konferenzi u fora edukattivi rilevanti. 

 

3.22 Jieħu sehem u jwettaq riċerka relatata mal-kura ħolistika ta’ pazjenti 

b’kundizzjonijiet newroloġiċi u jħeġġeġ l-implimentazzjoni ta’ prattika bbażata fuq l-

evidenza. 

 

3.23  Jiġġenera evidenza permezz ta’ verifika u riċerka u juża r-riżultati minn dik l-

evidenza biex jiggwida l-iżvilupp tal-organizzazzjoni u t-twassil tal-kura u biex tittejjeb 

il-kura tal-pazjent. 

 

3.24 Ikollu rwol ewlieni fl-introduzzjoni, implimentazzjoni u manutenzjoni ta’ trattamenti 

ġodda. 

 

3.25 Jikkordina l-kura tal-pazjent bejn il-kura primarja u dik sekondarja. 

 

3.26 Jgħin fl-identifikazzjoni ta’ pazjenti li jistgħu jibbenefikaw minn terapiji mhux orali 

bħalma huma Stimulazzjoni fil-fond tal-moħħ (DBS) u l-infusion pumps tal-apomorfina 

f’persuni li jbatu mill-marda tal-Parkinson’s. 

 

3.27 Jagħmel użu ta’ sistemi ta’ Teknoloġija Informatika li jistgħu jkunu fis-seħħ fil-

Ministeru tas-Saħħa u l-Anżjanità Attiva. 



3.28 Kwalunkwe doveri oħra skont l-eżiġenzi tas-Servizz Pubbliku kif dirett mis-

Segretarju Permanenti Prinċipali jew mid-Direttur Generali għas-Servizzi tal-Infermiera 

u Qwiebel – Fl-Uffiċju tad-Deputat Prim Ministru u Ministeru għas-Saħħa 

4. Tmexxija 
   

Min jokkupa l-kariga jrid: 

• Ikun viżibbli, aċċessibbli, avviċinabbli u assertiv. 

• Ikun jaf jibni relazzjonijiet professjonali effettivi, jimmotiva u jmexxi l-innovazzjoni u 

l-għarfien espert fil-qasam kliniku. 

• Ikun jaf jinforma t-tim interdixxiplinarju permezz ta’ komunikazzjoni effettiva u jkun 

jaf jindirizza sfidi u kunflitti. 

• Ikun jaf jieħu l-kritika u l-feedback b’mod kostruttiv. 

• Ikun jaf jimmaniġġja l-bidla 

• Jiżviluppa u jsostni livelli ta’ eżekuzzjoni tal-kura mill-aħjar. 

• Jassigura li l-policies, protokolli u l-proċeduri stabbiliti mill-awtoritajiet rispettivi jkunu 

osservati. 

 
5. Riċerka 
   

Min jokkupa l-kariga jrid: 

• Ikun kapaċi jidentifika l-ħtieġa għal attività ta’ riċerka 

• Ikun jaf jiżviluppa inizjattivi ta’ riċerka. 

• Ikun jaf jagħraf kif jassigura riżorsi (Riżorsi umani u finanzjar) għall-eżekuzzjoni ta’ 

inizjattivi ta’ riċerka. 

• Ikun jaf imexxi u jirraporta r-riżultati tar-riċerka. 

• Jinvolvi l-għajnuna tat-tim interdixxiplinarju u l-awtoritajiet rispettivi fl-inizjattivi 

indikati tar-riċerka. 

 

6. Żvilupp Professjonali tal-Istaff 
   

Min jokkupa l-kariga jrid: 

• Jagħraf il-ħtieġa għat-taħriġ / edukazzjoni u opportunitajiet ta’ mentorship fost il-

membri tal-istaff taħt ir-responsabbiltà tiegħu. 

• Jiżviluppa l-opportunitajiet relevanti skont il-ħtieġa u jassigura r-riżorsi neċessararji 

bħall-finanzjament u r-riżorsi umani etc.  

• Jassigura l-involviment effettiv u effiċjenti u l-parteċipazzjoni tal-opportunitajiet 

rispettivi.  

• Isegwi l-eżitu ta’ tali opportunitajiet. 

• Jassigura s-sapport tal-awtoritajiet rispettivi u jirraporta regolarment lil tali awtoritajiet.  

 
7. Kunfidenzjalità 
  

• Min jokkupa l-kariga hu mitlub li jirrispetta u jżomm il-kunfidenzjalità f’kull materja 

relatata mad-dijanjosi u l-kura tal-pazjenti, lill-membri individwali tal-istaff u lill-

organizzazzjoni.  
   



8. Protezzjoni tad-Data    
   

• Min jokkupa l-kariga jrid jimxi mal-Att dwar il-Protezzjoni u l-Privatezza tad-Data  

 
9. Saħħa u Sigurtà 
   

• Min jokkupa l-kariga jrid josserva r-regolamenti kollha tas-Saħħa u s-Sigurtà kif 

miżmuma mill-awtoritajiet rispettivi f’kull kuntest. 

   

10. Prevenzjoni u Kontroll ta’ Infezzjoni 
           

• Min jokkupa l-kariga huwa mehtieg josserva u jimxi mal-politiki ta’ kontroll ta’ 

infezzjoni kif preskritti mill-awtoritajiet rispettivi f’kull kuntest.  

 

11. Policies, Protokolli u Proċeduri oħra  
   

• Min jokkupa l-kariga hu mitlub li jaderixxi mal-policies, protokolli u proċeduri kif 

miżmuma mill-awtorijiet rispettivi f’kull kuntest. 

  
 

12. Speċifikazzjonijiet tal-Persuna 

Il-Practice nurse (Newroloġija) għandu jkollu l-għarfien u l-kompetenzi li ġejjin: 

• Għarfien tajjeb dwar il-kawżi, il-klassifikazzjoni u s-sintomi tat-tipi differenti ta’ 

kundizzjonijiet newroloġiċi kif ukoll l-implikazzjonijiet bijo-psiko-soċjali-ispiritwali 

tagħhom. 

• Għarfien u fehim tajjeb tal-investigazzjonijiet, l-użu tal-mediċini, l-effetti sekondarji 

tagħhom, il-kumplikazzjonijiet u l-ġestjoni tal-mard u trattamenti newroloġiċi. 

• Ħiliet analitiċi u ta’ ġudizzju biex jasssessja u jantiċipa l-bżonnijiet biex jiġu evitati u 

identifikati l-kumplikazzjonijiet. 

• Responsabbiltajiet ta’ Ġestjoni ta’ Każijiet (Case Management). 

• Kapacità li jaħdem b’mod awtonomu kif ukoll bħala parti minn tim interdixxiplinarju 

kemm fis-setturi tas-saħħa kif ukoll ma’ partijiet interessati oħra bħalma huma l-

organizzazzjonijiet tal-pazjenti. 

• Assessjar u ppjanar tal-kura għall-pazjenti b’mard newroloġiiku u għal dawk li jieħdu 

ħsiebhom. 

• Ikun kapaċi li jidentifika bżonnijiet fit-tul tal-pazjent u jaġixxi u jirreferi kif meħtieġ. 

• Fehim u impenn lejn l-ugwaljanza fl-opportunitajiet u l-kura tal-klijenti. 

• Ħila li jipprijoritizza sitwazzjoni.  

• Ħiliet eċċellenti ta’ komunikazzjoni, empatija u interpersonali. 

• Kapaċità li jimmotiva u jispira individwi u gruppi. 

• Juri etika professjonali soda u jżomm standards ta’ kondotta. 

• Kapaċi jagħti informazzjoni. 

• Jagħraf il-limiti tal-kompetenza personali u l-konfini professjonali tiegħu, u jagħmel 

riferimenti meltieġa lil speċjalisti oħra. 

• Riċerkatur / Awditur 



• Motivat u kapaċi jaħdem b’mod flessibbli fl-isptar u f’kollaborazzjoni ma’ 

professjonisti fil-komunità. 

• Juri ħila fl-użu tat-teknoloġija tal-informazzjoni u għandu ħiliet tajbin ta’ 

preżentazzjoni. 

 


